
----------- 2018 թվականի          N-----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան`
Հայաստանի Հանրապետության կառավարությունը որոշում է.

1. Շախմատ առարկայի և ազգությամբ եզդի ու քուրդ սովորողների համար նախատեսված եզդիերեն և քրդերեն դասագրքերի տպագրության նպատակով Հայաստանի Հանրապետության կրթության և գիտության նախարարությանը 2018 թվականին առաջին կիսամյակում հատկացնել 69850.4 հազար դրամ՝ Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Ընդհանուր բնույթի այլ ծառայություններ>> հոդվածով),նույն չափով չորրորդ եռամսյակում ՀՀ պետական բյուջե վերակագնելու պայմանով: Գնումն իրականացվելու է մեկ անձից /ՄԱ/ գնման ձևով, հիմք ընդունելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4-րդ ենթակետով հաստատված ցանկի 4-րդ տողը:
2. Հայաստանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» թիվ 1717-Ն որոշման N 11 և N 12 հավելվածներում կատարել փոփոխություններ և լրացումներ` համաձայն 1 և 2 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

     «Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու ու Հայաստանի Հանրապետության կրթության և գիտության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը բխում է հանրակրթական ուսումնական հաստատություններում աշակերտներին շախմատ առարկայի և եզդիերեն ու քրդերեն դասագրքերով ապահովման անհրաժեշտությունից: 

Ընթացիկ իրավիճակը և խնդիրները.

Հայաստանի Հանրապետության 2018 թվականի պետական բյուջեի հայտում նախատեսվել է տարրական դասարանների աշակերտների համար 551745 հատ և ազգային փոքրամասնությունների համար 6200 հատ դասագիրք: Նախարարությունը հիմք ընդունելով ՀՀ մարզերից ստացված դասագրքերի պատվերները 2018 թվականին նախատեսել է տպագրել տարրական դասարանների աշակերտների համար 603671 հատ և ազգային փոքրամասնությունների համար 1495 հատ դասագիրք /հրամանը կցվում է/:
Սակայն 2018 թվականի փետրվարի 26-ին, ապրիլի 2-ին և 9-ին նախարարություն են դիմել համապատասխանաբար Հայաստանի Շախմատի Ակադեմիան, ՀՀ Եզդիների Ազգային Միությունը, Հայաստանի Քրդական Ազգային Խորհուրդը՝ ՀՀ հանրակրթական ուսումնական հաստատություններում շախմատ առարկայի և ազգությամբ եզդի և քուրդ սովորողների համար 2018 թվականին նախատեսել դասագրքերի տպագրության լրացուցիչ խմբաքանակներ  /գրությունները կցվում են/: Հաշվի առնելով վերոգրյալը անհրաժեշտություն է առաջացել ձեռք բերել շախմատի վարժությունների տետրեր 113212 հատ և լրացուցիչ եզդիերեն ու քրդերեն դասագրքեր 4105 հատ քանակներով:
  
Կարգավորման նպատակը և բնույթը.
2018 թվականի ընթացքում հանրակրթական ուսումնական հաստատություններում շախմատ առարկայի և ազգային փոքրամասնությունների դասապրոցեսի արդյունավետության բարձրացման անհրաժեշտությունից: 

Նախագծի մշակման գործընթացում ներգրավված ինստիտուտները և անձինք.

     ՀՀ կրթության և գիտության նախարարության աշխատակիցները: 

  Իրավական ակտի կիրարկման դեպքում ակնկալվող արդյունքը.
    Հայաստանի Հանրապետության կառավարության սույն որոշման նախագծի ընդունման արդյունքում կապահովվի հանրակրթական ուսումնական հաստատություններում շախմատ առարկայի և ազգային փոքրամասնությունների դասապրոցեսի արդյունավետության բարձրացումը:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու ու Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
                                                      Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2.Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:
  ԱՄՓՈՓԱԹԵՐԹ
	Առարկության,

առաջարկության հեղինակը,

գրության ստացման ամսաթիվը, գրության համարը
	Առարկության,

առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն 08.05.2018 թ                                    թիվ 01/9-2/8301-18
	Նախագծի 1-ին կետի վերջում լրացնել «,նույն չափով չորրորդ եռամսյակում ՀՀ պետական բյուջե վերականգնելու պայմանով» բառերով:
	Ընդունված է:
	Փոփոխությունը կատարված է:

	ՀՀ արդարադատության նախարարություն   29.05.2018թ                                 թիվ 01/14/56184-18
	ՀՀ կառավարության որոշման նախագիծը համապատասխանում է ՀՀ օրենսդրությանը: 
	Ընդունված է:
	


<<Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու ու Հայաստանի Հանրապետության կրթության և գիտության նախարարությանը գումար հատկացնելու մասին >> Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ:
